              ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
______ _________________ 2021 թվականի  N    -Ա

ԿՐԹՈՒԹՅԱՆ ԵՎ ԳԻՏՈՒԹՅԱՆ  ԲՆԱԳԱՎԱՌՆԵՐՈՒՄ ՆՇԱՆԱԿԱԼԻ ՆՎԱՃՈՒՄՆԵՐ ՈՒՆԵՑՈՂ ՔԱՂԱՔԱՑԻ ԳՈՌ ԿԱՐԵՆԻ ՆԱՀԱՊԵՏՅԱՆԻՆ ՇԱՐՔԱՅԻՆ ԿԱԶՄԻ ՊԱՐՏԱԴԻՐ ԶԻՆՎՈՐԱԿԱՆ ԾԱՌԱՅՈՒԹՅԱՆ 
 ԶՈՐԱԿՈՉԻՑ  ՏԱՐԿԵՏՈՒՄ ՏԱԼՈՒ ՄԱՍԻՆ 
Համաձայն «Զինվորական ծառայության և զինծառայողի կարգավիճակի մասին» Հայաստանի Հանրապետության օրենքի 22-րդ հոդվածի 5-րդ մասի և Հայաստանի Հանրապետության կառավարության 2018 թվականի ապրիլի 12-ի N 451-Ն որոշմամբ սահմանված կարգի 9.1-ին կետի՝ Հայաստանի Հանրապետության կառավարությունը որոշում է.
1. Մինչև ուսումնառության ավարտը՝ 2024 թվականի ամառային զորակոչը, տալ տարկետում՝ բակալավրի կրթական ծրագրով սովորող Գոռ Կարենի Նահապետյանին (ծնվ.՝ 08.09.2003թ., բնակության վայրը` Կանադա, Մարին Դրայվ - 2205 Լովեր Մոլ, ք․ Վանկուվեր,  Բրիտանական Կոլումբիա V6T 1Z4,   Բրիտանական Կոլումբիայի համալսարան, Կանադա): Նվաճումը՝ Հայաստանի Հանրապետության կառավարության 2018 թվականի ապրիլի 12-ի N 451-Ն որոշման հավելվածի 9.1-ին կետ.
2. Սահմանել, որ սույն որոշումն ուժի մեջ է մտնում Գոռ Կարենի Նահապետյանի 18 տարին լրանալուց հետո:
  3. Սահմանել, որ Գոռ Կարենի Նահապաետյանի  համար տրված տարկետումն ուժի մեջ է մտնում մինչև 2021 թվականի սեպտեմբերի 30-ը քաղաքացու զինվորական հաշվառման վայրի զինվորական կոմիսարիատ ներկայացված՝ համապատասխան կրթական ծրագրով ուսումնառության ընդունվելու (հրամանագրվելու) վերաբերյալ ուսումնական հաստատության կողմից տրված տեղեկանքի հիման վրա (իսկ ընդունելության ավելի ուշ ժամկետների դեպքում՝ տվյալ բուհից տեղեկանք ընդունվելու ժամկետների մասին): Եթե մինչև 2021 թվականի սեպտեմբերի 30-ը ներառյալ Գոռ Կարենի Նահապետյանը իր զինվորական հաշվառման վայրի զինվորական կոմիսարիատ չներկայացնի համապատասխան կրթական ծրագրով ուսումնառության ընդունվելու (հրամանագրվելու, կամ ընդունելությունը ավելի ուշ լինելու) վերաբերյալ ուսումնական հաստատության կողմից տրված տեղեկանք, ապա նա համարվում են սույն որոշման շրջանակներում տարկետման իրավունք չունեցող և ենթակա է պարտադիր զինվորական ծառայության օրենքով սահմանված կարգով:
	
	

                                                                                                  





              Հայաստանի Հանրապետության
               Վարչապետի պաշտոնակատար	Նիկոլ Փաշինյան














ՀԻՄՆԱՎՈՐՈՒՄ
«ԿՐԹՈՒԹՅԱՆ ԵՎ ԳԻՏՈՒԹՅԱՆ  ԲՆԱԳԱՎԱՌՆԵՐՈՒՄ ՆՇԱՆԱԿԱԼԻ ՆՎԱՃՈՒՄՆԵՐ ՈՒՆԵՑՈՂ ՔԱՂԱՔԱՑԻ ԳՈՌ ԿԱՐԵՆԻ ՆԱՀԱՊԵՏՅԱՆԻՆ ՇԱՐՔԱՅԻՆ ԿԱԶՄԻ ՊԱՐՏԱԴԻՐ ԶԻՆՎՈՐԱԿԱՆ ԾԱՌԱՅՈՒԹՅԱՆ  ԶՈՐԱԿՈՉԻՑ  ՏԱՐԿԵՏՈՒՄ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

Անհրաժեշտությունը
«Կրթության եվ գիտության  բնագավառներում նշանակալի նվաճումներ ունեցող քաղաքացի Գոռ Կարենի Նահապետյանին շարքային կազմի պարտադիր զինվորական ծառայության զորակոչից  տարկետում տալու մասին» ՀՀ կառավարության որոշման նախագծի ընդունման անհրաժեշտությունը պայմանավորված է գիտության և կրթության բնագավառներում նշանակալի նվաճումներ ունեցող քաղաքացի Գոռ Կարենի Նահապետյանի կրթության շարունակականությունը ապահովելու նպատակով:
Ընթացիկ իրավիճակը և կարգավորման նպատակը
ՀՀ կառավարության 2018 թվականի ապրիլի 12-ի N 451-Ն որոշման հավելվածով հաստատված գիտության և կրթության բնագավառներում նշանակալի նվաճումներ ունեցող քաղաքացիներին պարտադիր զինվորական ծառայության զորակոչից տարկետում տալու կարգի և պայմանների (այսուհետ՝ կարգ) համաձայն քաղաքացուն օրենքով սահմանված պարտադիր զինվորական ծառայության զորակոչից տարկետում տրվում է ՀՀ կառավարության որոշմամբ՝ Կրթության, գիտության, մշակույթի և սպորտի նախարարի հրամանով ստեղծված հանձնաժողովի՝ կարգի համաձայն կայացրած եզրակացությունը հաշվի առնելով:
Պարտադիր զինվորական ծառայության զորակոչից կարող են տարկետում ստանալ կարգով սահմանված նշանակալի նվաճումներ ունեցող քաղաքացիները: Գոռ Կարենի Նահապետյանը համապատասխան հանձնաժողովի դրական եզրակացության հիման վրա ընդգրկված է եղել 2021 թվականի ամառային զորակոչից տարկետում ստացող քաղաքացիների որոշման նախագծում, սակայն սահմանված կարգով զինվորական հաշվառման կանգնած չի եղել, որի կապակցությամբ Պաշտպանության նախարարության առաջարկությամբ նա հանվել է 2021 թվականի ամառային զորակոչից տարկետում ստացող քաղաքացիների ցանկից: Պաշտպանության նախարարությունը միաժամանակ նշել է, որ նրա տարկետման հարցին հնարավոր է անդրադառնալ վերջիններիս կողմից զինվորական հաշվառման կանգնելու արդյունքներով: Գոռ Կարենի Նահապետյանը սահմանված կարգով հաշվառվել է և դիմել է Կրթության, գիտության, մշակույթի և սպորտի նախարարություն՝ սահմանված կարգոով տարկետում ստանալու խնդրանքով: 
 «Կրթության և գիտության բնագավառներում նշանակալի նվաճումներ ունեցող քաղաքացի Գոռ Կարենի Նահապետյանին շարքային կազմի պարտադիր զինվորական ծառայության զորակոչից տարկետում տալու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական բյուջեում ծախսերի ու եկամուտների ավելացում կամ նվազեցում չի նախատեսվում:
Ակնկալվող արդյունքը
«Կրթության եվ գիտության  բնագավառներում նշանակալի նվաճումներ ունեցող քաղաքացի Գոռ Կարենի Նահապետյանին շարքային կազմի պարտադիր զինվորական ծառայության զորակոչից  տարկետում տալու մասին» ՀՀ կառավարության որոշման ընդունմամբ կապահովվի Գոռ Կարենի Նահապետյանի կրթության շարունակականությունը:
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարություն:










ԱՄՓՈՓԱԹԵՐԹ
«ԿՐԹՈՒԹՅԱՆ ԵՎ ԳԻՏՈՒԹՅԱՆ  ԲՆԱԳԱՎԱՌՆԵՐՈՒՄ ՆՇԱՆԱԿԱԼԻ ՆՎԱՃՈՒՄՆԵՐ ՈՒՆԵՑՈՂ ՔԱՂԱՔԱՑԻ ԳՈՌ ԿԱՐԵՆԻ ՆԱՀԱՊԵՏՅԱՆԻՆ ՇԱՐՔԱՅԻՆ ԿԱԶՄԻ ՊԱՐՏԱԴԻՐ ԶԻՆՎՈՐԱԿԱՆ ԾԱՌԱՅՈՒԹՅԱՆ ԶՈՐԱԿՈՉԻՑ  ՏԱՐԿԵՏՈՒՄ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ պաշտպանության նախարարություն
	16.07.2021թ.

	
	ՊՆ/510/3605-2021

	Դիտողություններ և առաջարկություններ չունեն
	Ընդունվել է

	2. ՀՀ արդարադատության նախարարություն
	22.07.2021թ.

	
	01/27.1/21716-2021

	[bookmark: _GoBack]      Նախագծի կետերի համարակալումն անհրաժեշտ է վերանայել, մասնավորապես 5-րդ կետը համարակալել որպես 3-րդ կետ: Սույն դիտողությունը բխում է «Նորմատիվ իրավական ակտերի մասին» ՀՀ օրենքի 14-րդ հոդվածի պահանջների:	
	Ընդունվել է


	3.  Վարչապետի աշխատակազմի պետաիրավական վարչություն
	28.07.2021

	
	02/10.20/25498-2021

	1. Ներկայացված նախագծի 2-րդ կետով առաջարկվում է սահմանել, որ ընդունվելիք որոշումն ուժի մեջ է մտնելու Գոռ Կարենի Նահապետյանի 18 տարին լրանալուց հետո՝ միաժամանակ, նախագծի 3-րդ կետով նախատեսելով, որ Գոռ Կարենի Նահապետյանի  համար տրված տարկետումն ուժի մեջ է մտնելու մինչև 2021 թվականի սեպտեմբերի               30-ը քաղաքացու զինվորական հաշվառման վայրի զինվորական կոմիսարիատ ներկայացված՝ համապատասխան կրթական ծրագրով ուսումնառության ընդունվելու (հրամանագրվելու) վերաբերյալ ուսումնական հաստատության կողմից տրված տեղեկանքի հիման վրա (իսկ ընդունելության ավելի ուշ ժամկետների դեպքում՝ տվյալ բուհից տեղեկանք ընդունվելու ժամկետների մասին):
 Վերոգրյալ կարգավորումների շրջանակներում պարզ չի դառնում, թե երբ է այն պահը, երբ ուժի մեջ է մտնելու Գ. Կ. Նահապետյանի համար նախատեսվող տարկետումը, հատկապես այն պարագայում, որ բացառված չէ այն հանգամանքը, որ քաղաքացու կողմից կարող է համապատասխան տեղեկանքը ընդունվելիք որոշման ուժի մեջ մտնելու նախատեսվող ժամկետից ավելի շուտ ներկայացվել զինվորական կոմիսարիատ:
Նախագծի վերնագրում նշվում է 2021 թվականի ամառային զորակոչից տարկետում տալու մասին, մինչդեռ՝ Գ. Կ. Նահապետյանը, կենսագրական տվյալների հաշվառմամբ, ենթակա չէ 2021 թվականի ամառային զորակոչին, հետևաբար՝ պարզ չէ, թե ինչպես է քաղաքացուն տարկետում տրվում զորակոչից, որին վերջինս ենթակա չէ:



	Մասամբ է ընդունվել

Քաղաքացիներին պարտադիր զինվորական ծառայությունից տարկետում տալու գործընթացը կարգավորում է «Զինվորական ծառայության և զինծառայողի կրգավիճակի մասին» ՀՀ օրենքի (այսուհետ՝ օրենք) և ՀՀ կառավարության 2018 թվականի N 451-Ն որոշման (այսուհետ՝ որոշում) պահանջներով, որոնք ուղղված են քաղաքացիների կրթության իրավունքի իրացմանը: Մասնավորապես՝ օրենքով քաղաքացիները պարտադիր զինվորական ծառայության զորակոչին ենթակա են իրենց 18 տարին լրանալուց հետո: Իսկ որոշմամբ նախատեսված է, որ քաղաքացիները պարտադիր զինվորական ծառայությունից տարկետման համար կարող են դիմել 17 տարին լրանալուց հետո, որի նպատակն է 18 տարին դեռ չլրացած, սակայն համալսարան ընդունված և տարկետման իրավունքին հավակնող քաղաքացիներին   հնարավորություն տալ իրենց ուսանելու իրավունքը իրացնելու և երկրից ելքի վիզա ստանալու ու մեկնելու իրենց ուսումնական հաստատություններ: Հետևաբար որոշման շրջանակում քաղաքացու տարկետման ժամկետի ուժի մեջ մտնելու նշված կարգավորումները բխում են օրենքի և որոշման պահանջների ու իրավակիրառ պրակտիկայից, որը միտված է ապահովելու քաղաքացու կրթության իրավունքի իրացմանը:   
ՀՀ կառավարության որոշման նախագծում 2021 թվականի ամառային բառերը հանվել է: 







